PROJEKTNI ZADATAK
Specijalista za nabavke pri Jedinici za implementaciju Projekta
Projekat pravedne tranzicije u odabranim regijama bogatim ugljem u BiH

Uvod i elementi projekta
Jedinica za implementaciju projekta (JIP) uspostavlja se u okviru Federalnog ministarstva energije, rudarstva i industrije (FMERI, Ministarstvo) i biće odgovorna za pripremu, koordinaciju, upravljanje i implementaciju projekta u Federaciji Bosne i Hercegovine.
Ukupna vrijednost investicije za tri rudnika iznosi 79,90 miliona EUR. Projekat bi se realizovao u periodu od pet godina. 
Projekat se sastoji od sljedećih komponenti:
Komponenta 1: Institucionalno jačanje i upravljanje projektom
Komponenta 2: Prenamjena rudničkog zemljišta (Banovići i Kreka) i zatvaranje odabranih jama (Zenica)
Komponenta 3: Proizvodnja obnovljive energije u Rudnicima Banovići i Kreka
Komponenta 4: Podrška za tranziciju radne snage i zajednice za Rudnike Banovići i Zenica
Za potrebe implementacije Projekta pravedne tranzicije u odabranim regijama bogatim ugljem u Bosni i Hercegovini (u daljem tekstu Projekat), Federalno ministarstvo energije, rudarstva i industrije (u daljem tekstu Ministarstvo) namjerava angažovati Specijalistu za nabavke. Specijalista za nabavke će biti dodijeljen Jedinici za implementaciju projekta i podržavati Ministarstvo u upravljanju i koordinaciji svih aktivnosti u okviru Projekta, do okončanja njegove implementacije, a prema dole navedenom obimu radova.
Opis poslova Specijaliste za nabavke
Specijalista za nabavke će biti angažovan pri Jedinici za upravljanjem projektom koja će biti uspostavljena u Ministarstvu te će o svom radu direktno izvještavati Koordinatora projekta. Glavni zadatak Specijaliste za nabavke je sprovođenje svih aktivnosti i procedura u nabavki koji će omogućiti Jedinici za implementaciju projekta, odnosno Ministarstvu, da ispuni zadate projektne ciljeve,  u skladu sa procedurama Svjetske banke. 
Kao član Jedinice za implementaciju projekta, Specijalista za nabavke je dužan proaktivno raditi sa svim uposlenim članovima Jedinice, ali i ostalim učesnicima Projekta, kako bi osigurao/la da su sve procedure uspješno sprovedene i doprinose postignutim ciljevima Projekta. 
Specijalista za nabavke izvršava sljedeće specifične zadatke:
· Ažuriranje Projektne strategije nabavki (PPSD) u saradnji sa projektnim timom, po potrebi;
· Po potrebi sprovodi istraživanje tržišta za potrebe realizacije projekta. Istraživanje tržišta se sprovodi sa ciljem shvatanja kretanja cijena radova i/ili usluga, kako bi se razumjela sva validna kretanja na tržištu sa ciljem pripreme adekvatnih planova Jedinice za implementaciju projekta;
· Priprema godišnji Plan nabavki te revidira/ažurira isti po potrebi;
· Izrađuje sistem monitoringa i izvještavanja svih procedura nabavki. Pravovremeno izvještava Koordinatora projekta o svim eventualnim kašnjenjima vezanim za nabavke;
· Priprema svu neophodnu dokumentaciju za nabavku roba i usluga. Dokumentacija uključuje ali nije limitirana na: obavještenja o nabavci, tenderska dokumenta, ToR-ovi, evaluacioni  izvjestaji, ugovori, itd. 
· Dostavlja aktivnosti iz Plana nabavke, nacrte projektnih zadataka, tenderskih dokumenata, zahtjeva za dostavljanje ponuda i drugih dokumenata koji su predmet prethodne saglasnosti Svjetske banke kroz STEP sistem;  
· Održava komunikaciju sa potencijalnim ponuđačima, priprema odgovore i pojašnjenja na njihove zahtjeve i upite;
· Učestvuje u otvaranju ponuda i priprema zapisnike sa otvaranja istih;
· Osigurava da su ponude važeće u periodu do potpisivanja ugovora, tj. blagovremeno dostavlja zahtjeve ponudjačima kojima je dodijeljen ugovor za dostavljanjem produžetka roka validnosti ponuda;
· Dostavlja dokumente u postupku nabavke koji su predmet prethodne saglasnosti Svjetske banke, te iste revidira  u skladu sa komentarima ili dostavlja pojašnjenja, kada su ista tražena;
· Priprema nacrte odgovora na žalbe u saradnji sa Evaluacionom komisijom i dostavlja iste Banci na pregled i saglasnost;
· Prati realizaciju ugovora i osigurava da su amandmani, ukoliko su potrebni, pripremljeni blagovremeno kako bi se prethodno dostavili Banci na pregled;
· Pruža podršku reviziji nabavki dostavljajući potrebne podatke o nabavkama i asistirajući timu za reviziju;
· Dostavlja pozive za dostavljanje ponuda i obavještenja o dodjeli ugovora  za objavu na web stranicama ministarstva i drugih projektnih implementacionih agencija, te objavljuje ista na eksternom sajtu Banke kroz STEP sistem i drugim medijima u svrhu nabavki roba, radova i usluga;
· Dostavlja potrebnu dokumentaciju  i daje smjernice za primjenu evaluacionih kriterija Evaluacionoj komisiji u postupku ocjene ponuda;  
· Nadgleda realizaciju nabavki u smislu realizacije ugovora u skladu sa planom;
· Arhivira kompletne dosijee svih aktivnosti nabavke, uključujući  ponude za robe, radove i konsultantske usluge;
· Doprinosi podizanju kapaciteta svih relevantnih učesnika projekta u oblasti nabavki, kako bi svi učesnici Projekta bili upoznati sa osnovnim elementima nabavki, te bili u mogućnosti pravovremeno planirati aktivnosti.
Trajanje
Specijalista za nabavke će biti angažiran na puno radno vrijeme. Očekuje se da će pružanje usluga na Projektu pravedne tranzicije započeti u 10.06.2026. godine i da će trajati pet godina, ili do kraja projekta ukoliko isti bude produzen.
Zahtjevi za izvještavanjem
Zahtjevi za izvještavanje detaljnije će biti opisani u protokolu kojim se uređuju odnosi između Ministarstva i Jedinice. Specijalista za nabavke će direktno izvještavati Koordinatora projekta i/ili Ministarstvo, odnosno Svjetsku banku, kako bude definisano u spomenutom protokolu. 
Potrebna iskustva i kvalifikacije Specijaliste za nabavku
Specijalista za nabavke treba ispunjavati sljedeće uslove:
• Završen  prvi ciklus visokog obrazovanja odnosno VSS  iz oblasti prava, ekonomije, finansija, inžinjerstva ili drugih relevantnih disciplina;
• najmanje 5 godina relevantnog radnog iskustva u procesima nabavki u domaćim ili međunarodnim organizacijama;
· Iskustvo u procesima nabavki prema procedurama međunarodnih finansijskih institucija (WB. EBRD,EIB, itd.) će se smatrati prednošću;
• iskustvo i znanje u implementaciji razvojnih međunarodnih projekata i  programa;
• iskustvo u uspješnom radu s različitim sudionicima, uključujući visoko rangirane državne službenike i osoblje  drugih ministarstava i lokalnih vlasti, privatnih firmi  i međunarodnih organizacija;
• sposobnost rada u timovima;
• znanje pisanog i govornog engleskog i lokalnog jezika te naprednih računarskih vještina;
Doprinos Federalnog ministarstva energije, rudarstva i industrije
Ministarstvo će pomoći Specijalisti za nabavke da se iznajmi uredska infrastruktura, oprema i bude plaćen sredstvima Projekta za obavljanje njegovih zadataka.
Ministarstvo će osigurati usvojen protokol kojim će se regulisati odgovornost Ministarstava za provedbu projekta, izvještavanje i komunikaciju i upravljanje učinkom osoblja Jedinice.
Naknada za Specijalistu za nabavke 
Naknada se pregovara FMERI s odabranim Specijalistom za nabavke na osnovu opsega posla i raspoloživog budžeta.
Selekcija Specijaliste za nabavke
Specijalista za nabavke  će biti odabran u skladu s otvorenim konkurentskim postupkom odabira individualnih konsultanata kako je navedeno u Pravilniku o nabavkama Svjetske banke (Pravilnik o nabavkama Svjetske banke za zajmoprimce IPF-a, šesto izdanje, februar 2025.). Podneseni izrazi interesa bit će ocijenjeni primjenom sljedećih kriterija za ocjenjivanje:
· Opće iskustvo (40 bodova)
· Specifično iskustvo i vještine relevantne za zadatak (60 bodova)

